
ԿԱՆԽԱՎՃԱՐԻ ՎԵՐԱԴԱՐՁԻ ԲԱՆԿԱՅԻՆ ԵՐԱՇԽԻՔԻ ՕՐԻՆԱԿ 


Սույն պայմանագիրը կնքվել է Երևանում, Հայաստանի Հանրապետություն, 2015թ. _________,

Հայաստանի Հանրապետության կառավարության` ի դեմս ՀՀ ֆինանսների նախարարության (այսուհետ` «Գնորդ»), որը տեղակայված է հետևյալ հասցեում` Երևան, Մելիք-Ադամյան 1 փողոց, և 
«Նուքթեք Քամփնի» ՍՊԸ-ի` Չինաստանի Ժողովրդական Հանրապետության օրենքներով պատշաճ կերպով գրանցված ընկերության (այսուհետև` «Վաճառող») միջև, որի գլխավոր գրասենյակը գտնվում է հետևյալ հասցեում` Չինաստան, 100084, Պեկին, Հայդյան շրջան, Շուանքինգլու, Թոնգֆենգ շ., 2/F մասնաշենք [A 2/F Block A, Tongfang Building, Shuangqinglu, Haidian District, Beijing 100084, China] (այսուհետև` առանձին` «Կողմ», միասին` «Կողմեր»):

Հաշվի առնելով, որ Վաճառողը պետք է տրամադրի արդիական տեխնոլոգիաների արտադրության սարքավորումներ Բեռների / Ավտոմեքենաների / Գնացքների / Մարմնի Զննության Համակարգերի (այսուհետև` Տեսածրիչ), Մաքսային Զննության Կենտրոնացված Վերահսկման համակարգերի (այսուհետև` Ինտեգրված Համակարգ) համար, 

Սույնով Կողմերը պայմանավորվում են հետևյալի մասին. 

1. ՊԱՅՄԱՆԱԳԻՐ ԵՎ ՀԱՎԵԼՎԱԾՆԵՐ
Սույն Պայմանագիրը` կցված իր բոլոր Հավելվածների (1-14) հետ միասին, կազմում է սույն պայմանագրի անբաժանելի մասը: 

2. ՍԱՀՄԱՆՈՒՄՆԵՐ
Հետևյալ բառերն ու արտահայտություններն ունեն սույնով իրենց վերագրված նշանակությունները, եթե պայմանագրով այլ բան նախատեսված չէ.

2.1  «Բանկ» նշանակում է Գնորդի համար վճարման գործակալ;

2.2  «Պայմանագրի արժեք» նշանակում է Պայմանագրի Ընդհանուր գինը` CIP-ի (արժեք, ապահովագրում և տեղափոխման վճար) պայմաններին համաձայն, ինչպես նշված է Հավելված 3-ում  (Գնացուցակ) և Հավելված 4-ում (Վճարման Ժամանակացույց), դրանցում նշված Պայմանագրային պարտավորությունների ամբողջական և պատշաճ կատարման համար, որի վրա չպետք է ազդի գնային տատանումը; 

2.3  «Դոլար/Դոլարներ» կամ ԱՄՆ դոլար նշանակում է Ամերիկայի Միացյալ Նահանգների օրինական արժույթը;

2.4  «Վերջնական Ընդունման Փորձարկումները» այն է, երբ Գնորդը գրավոր կերպով ընդունում է սույն Պայմանագրի 9-րդ կետի համաձայն մատակարարված Ապրանքները, ինչպես նշված է Հավելված 5-ում (Վերջնական Ընդունման Փորձարկումներ): Ընդունման փորձարկման վկայագիրը պետք է տրամադրվի Ծրագրի տնօրենի կողմից;

2.5  «Ապրանքներ» նշանակում է Հավելված 1-ում (Ապրանքների Տեխնիկական Նկարագիր և Հատկորոշում) նշված մանրամասներով և Վաճառողի կողմից Հավելված 2-ում (Վաճառողի Մատակարարման Ծավալ) նշված կերպով մատակարարված Տեսածրիչը և Ինտեգրված Համակարգը;
2.6  «Տեխնիկական Ծառայություն» նշանակում է Վաճառողի կողմից Գնորդին և/կամ վերջնական օգտագործողին գրավոր կերպով տրամադրվելիք տեխնիկական հրահանգավորումը, աջակցությունը և վերահսկողությունը` սույն Պայմանագրով մատակարարված Ապրանքների տեղադրման, կարգավորման, փորձարկման և գործարկման հետ կապված;

2.7 «Տեխնիկական Սպասարկման Ծառայություններ» նշանակում է Երաշխիքային Ժամկետի ավարտից հետո անհրաժեշտության դեպքում մասնագիտական սպասարկում և նորոգման աշխատանքներ; 

2.8  «Ծրագրի տնօրենն» (ԾՏ) այն անձն է, ով Գնորդի կողմից լիազորված է լինել սույն Պայմանագրի կատարման պատասխանատու;

2.9  «Ծրագրի ղեկավարն» այն անձն է, ով Վաճառողի կողմից լիազորված է գործել որպես իր ներկայացուցիչ, որը պատասխանատու է սույն Պայմանագրի կատարման համար; 
2.10 «Առաքումից առաջ ընդունման փորձարկում» նշանակում է Գնորդի ներկայությամբ Վաճառողի կողմից իրականացվող փորձարկումները` սույն Պայմանագրի 9.1 և 9.2 կետերի և Հավելված 12-ի համաձայն; 
2.11  «Յուան կամ Չինական յուան» նշանակում է Չինաստանի Ժողովրդական Հանրապետության օրինական արժույթը, որը պետք է հանդիսանա Գնորդի վճարման գործակալի կողմից Վաճառողին վճարվող արժույթը; 
2.12  «Խմբաքանակ» նշանակում է ապրանքների մատակարարումը Հավելված 8-ում` («Առաքման Ժամանակացույց») ժամանակ:
2.13 «Աշխատանքային օրը» պետք է սահմանվի որպես աշխատանքային օրեր (երկուշաբթիից ուրբաթ)` բացառությամբ Գնորդի և Վաճառողի երկրներում նշվող ազգային տոների և հիշատակի օրերի: 

  

3.
ՊԱՅՄԱՆԱԳՐՈՎ ՄԱՏԱԿԱՐԱՐՄԱՆ ԾԱՎԱԼ 

3.1 Վաճառողը կապահովի Ապրանքների մատակարարումը, ինչպես նշված է Հավելված 2-ում, եթե`
3.1.1
Վաճառողը երաշխավորի Ապրանքների աշխատանքը, ինչպես սահմանված է Հավելված 5-ում (Վերջնական Ընդունման Փորձարկումների Ընթացակարգ),  

3.1.2 Գնորդը տրամադրի բոլոր մնացած ծառայությունները (այդ թվում` Ապրանքների փոխադրումներն առաքման կետից մինչև նախանշված վայր, և Հավելված 10-ում թվարկված այն ամենը, ինչը սույն Պայմանագրով Վաճառողի պատասխանատվության շրջանակներում չէ): Այնուամենայնիվ, Վաճառողը պետք է տրամադրի Ապրանքների տեխնիկական/կազմակերպչական օժանդակությունը առաքման վայրում: 

3.2 Գնորդն ու Վաճառողը պետք է ժամանակին միմյանց տրամադրեն այն ամբողջ տեղեկատվությունը, որ պահանջվում է Վաճառողի և Գնորդի կողմից` իրենց պայմանագրային պարտավորությունները կատարելու համար` բացառությամբ պետական գաղտնիքի: 

     4.
ԳԻՆ

4.1
Պայմանագրի Ընդհանուր Արժեքը պետք է կազմի 25,274,789 ԱՄՆ դոլար (քսանհինգ միլիոն երկու հարյուր յոթանասունչորս հազար յոթ հարյուր ութսունինը ԱՄՆ դոլար), որը համարժեք է  155,439,953 Չինական յուանին (հարյուր հիսունհինգ միլիոն չորս հարյուր երեսունինը հազար ինը հարյուր հիսուներեք), որը մանրամասն ներկայացված է Հավելված 3-ում` Տեսածրիչների և Ինտեգրված Համակարգի գնման/մատակարարման համար Գնացուցակում, և հիմված է 1 ԱՄՆ դոլար = 6.15 Չինական յուան փոխարժեքի` որպես ամրագրված փոխարժեի վրա, որը վերաբերում է սույն Պայմանագրի Հավելված 4-ին (Վճարման Ժամանակացույց) համապասխան կատարված բոլոր վճարումներին: 

4.2 Կողմերը համաձայն են, որ վերը նշված 4.1 Կետով սահմանված Պայմանագրի Ընդհանուր Արժեքը հաստատուն է և ամրագրված է ինչպես ԱՄՆ դոլարի, այնպես էլ Չինական յուանի համար`1 ԱՄՆ դոլար = 6.15 Չինական յուան ամրագրված փոխարժեքի հիման վրա: 
4.3
Պայմանագրային Ընդհանուր Արժեքը պետք է լինի Վաճառողի մատակարարման CIP-ի զուտ գինն առանց մաքսային վճարների, հարկերի և ցանկացած տեսակի գանձումների, որոնք կարող են Գնորդի երկրի օրենքների համաձայն Պայմանագրի կատարման հետևանքով Ապրանքների ներմուծման, Ծառայությունների, Տեղադրման և այլնի հետ կապված վճարման ենթակա դառնալ Գնորդի երկրում, որը պետք է վճարվի Գնորդի կողմից և հանդիսանա Գնորդի միանձնյա և բացառիկ պատասխանատվությունը: 

4.4 
Ապրանքների մատակարարման գինը, ինչպես սահմանված է Հավելված 2-ում (Վաճառողի Մատակարարման Ծավալ), Հայաստանի Հանրապետության CIP պայմաններով է, (և առաքումը պետք է կատարվի ծովային ուղիների կամ ավիաուղիների կողմից սահմանված պայմաններին համաձայն) և համապատասխանում է INCOTERMS 2010 դրույթներին: Այնուամենայնիվ, առաքումը պետք է կատարվի Հավելված 8-ում Վաճառողի կողմից տրամադրված առաքման ժամանակացույցին համապատասխան: 

     5.
ՎՃԱՐՈՒՄ
5.1 Վճարման Ժամանակացույցը համաձայնեցվել է ինչպես Գնորդի, այնպես էլ Վաճառողի հետ` որպես Հավելված 4 (Վճարման Ժամանակացույց)` յուրաքանչյուր առաքված բեռի և/կամ սույն Պայմանագրով սահմանված յուրաքանչյուր առաջընթացի փուլի համար Վաճառողին վճարում կատարելու նպատակով: 

5.2  Յուրաքանչյուր առաքված բեռից և/կամ սույն Պայմանագրի յուրաքանչյուր առաջընթացի փուլից հետո Վաճառողը Բանկին պետք է ներկայացնի Հավելված 4-ում (Վճարման Ժամանակացույց) նշված փաստաթղթերը: Հավելված 4-ում (Վճարման Ժամանակացույց) սահմանված փաստաթղթերը ստանալուն պես վճարման գործակալը պետք է իրավունք ունենա կատարել վճարում` Վճարման Ժամանակացույցին համապատասխան, և ի կատարումն սույն Պայմանագրի. Գնորդը միաժամանակ պետք է տա հրահանգներ վճարման գործակալին, որը պետք է կազմակերպի վճարումը համապատասխանաբար: 

5.3  Վճարման Պայմաններ. Գնորդի կողմից Վաճառողին բոլոր վճարումները պետք է կատարվեն Բանկի միջոցով` Հավելված 4-ի (Վճարման Ժամանակացույց) համաձայն, հետևյալ պայմաններով. 

5.3.1 Պայմանագրի Արժեքի վաթսուն տոկոսը (60%) պետք է Գնորդի կողմից Վաճառողին վճարվի երեսուն (30) օրվա ընթացքում` հետևյալ փաստաթղթերի ներկայացման դիմաց. 

Ա. Ստորագրված հաշիվ-ապրանքագրի մեկ (1) բնօրինակ և երեք (3) պատճեներ, որով hամարժեք գումարը Գնորդից պահանջվում է որպես կանխավճար; 

Բ. Պայմանագրային Արժեքի հինգ տոկոսը (5%) կազմող Պայմանագրով Պարտավորությունների Կատարման Բանկային Երաշխիք;

Գ. 5.3.1 Հոդվածում սահմանված կանխավճարի գումարի չափով Կանխավճարի Բանկային Երաշխիք, որը պետք է վավերական լինի մինչև Պայմանագրի Սարքավորումների առաքումը: 

5.3.2 Յուրաքանչյուր խմբաքանակի Պայմանագրային Արժեքի երեսուն տոկոսը (30%) պետք է Գնորդի կողմից Վաճառողին վճարվի երեսուն (30) օրվա ընթացքում համապատասխանաբար յուրաքանչյուր ուղարկված բեռի դիմաց` հետևյալ փաստաթղթերը ներկայացնելուն պես. 

Ա. Բեռնագրի մեկ (1) բնօրինակ և երեք (3) պատճեներ;

Բ. Վաճառողի կողմից ստորագրված հաշիվ-ապրանքագրի մեկ (1) բնօրինակ և երեք (3) պատճեններ;

Գ. Փաթեթավորման թերթիկի մեկ (1) բնօրինակ և երեք (3) պատճեններ; 

Դ. Առաքումից առաջ ընդունման փորձարկումների Վկայագրի մեկ ստորագրված օրինակ` 9-րդ Հոդվածին համապատասխան; 

Ե. Որակի վկայագրի մեկ (1) բնօրինակ և երեք (3) պատճեններ;

Զ. Ուղարկված բեռի արժեքի 110% համար բոլոր Ռիսկերի դեմ Ապահովագրական Վկայագրի (1) բնօրինակ և չորս (4) պատճեններ:

5.4.2.4 Յուրաքանչյուր խմբաքանակի Պայմանագրային մնացյալ արժեքի տաս տոկոսը (10%) պետք է Գնորդի կողմից Վաճառողին վճարվի տասնհինգ (15) օրվա ընթացքում համապատասխանաբար` յուրաքանչյուր միավորի Վերջնական Ընդունման Փորձարկումն ավարտելոց հետո` հետևյալ փաստաթղթերը ներկայացնելուն պես. 

Ա. Մնացած Ապրանքների արժեքի տաս
տոկոսը (10%) ծածկող Վաճառողի ստորագրված հաշիվ-ապրանքագրի մեկ (1) բնօրինակ և երեք (3) պատճեններ;
Բ.
Ապրանքների համար Վերջնական Ընդունման Փորձարկումների Վկայագրի մեկ (1) օրինակ` ստորագրված Գնորդի Լիազորված անձի և Վաճառողի Լիազորված անձի կողմից: 

      
6.
ԲԱՆԿԱՅԻՆ ԵՐԱՇԽԻՔ

6.1. Վաճառողը, Պայմանագրի ուժի մեջ մտնելուց հետո քսան (20) Աշխատանքային օրվա ընթացքում, պետք է Գնորդի օգտին հաստատի Պայմանագրով պարտավորությունների կատարման անհետկանչելի երաշխիք` տրամադրված Գնորդի համար ընդունելի չինական Բանկի կողմից, ինչպես սահմանված է սույն Պայմանագրի Հավելված 9-ում (Պայմանագրով Պարտավորությունների Կատարման Բանկային Երաշխիքի Օրինակ)` 1,263,739.45 (մեկ միլիոն երկու հարյուր վաթսուներեք հազար յոթ հարյուր երեսունինը ԱՄՆ դոլար և քառասունհինգ ցենտ) ԱՄՆ դոլարի չափով, որը հավասար է Պայմանագրի Արժեքի հինգ  տոկոսին:  

6.2 Վաճառողը, Պայմանագրի ուժի մեջ մտնելուց հետո քսան (20) Աշխատանքային օրվա ընթացքում, պետք է Գնորդի օգտին հաստատի Կանխավճարի վերադարձի անհետկանչելի երաշխիք` տրամադրված Գնորդի համար ընդունելի չինական Բանկի կողմից, սահմանված  սույն Պայմանագրի Հավելված 14-ում` Կանխավճարի Վերադարձի Բանկային Երաշխիքի Օրինակ, 15,164,874.00 (տասնհինգ միլիոն հարյուր վաթսունչորս հազար ութ հարյուր յոթանասունչորս ԱՄԴ դոլար) ԱՄՆ դոլարի չափով, որը Պայմանագրի Արժեքի վաթսուն տոկոսին (60%) և կազմում է 5.3.1 Հոդվածով սահմանված կանխավճարը:  

 
 7. ԱՌԱՔՈՒՄ

7.1 Առաքման ժամանակն ու վայրը

7.1.1 Սույն պայմանագրով սահմանված Ապրանքները Վաճառողը պարտավորվում է Գնորդին առաքել` համաձայն սույն պայմանագրի Հավելված 2-ի (Վաճառողի Մատակարարման Ծավալներ)` CIP-պայմաններով, նախանշված վայր` Հայաստանի Հանրապետություն, խմբաքանակներով բեռնաթափման համար` Պայմանագրի ուժի մեջ մտնելուց հետո: (Մանրամասները սահմանված են սույն Պայամանգրի Հավելված 8-ում (Մատակարարման Ժամանակացույց):

7.1.2 Սույն պայմանագրով սահմանված ապրանքների փոխադրումը պետք է իրականացվի բեռնատար նավերի կամ ցամաքային փոխադրամիջոցների միջոցով: Մասնակի առաքումը և վերաբեռնումը պետք է համաձայնեցվեն Կողմերի միջև գրավոր կերպով: Այնուամենայնիվ, Վաճառողը պետք է տրամադրի տեխնիկական աջակցություն` ապրանքների նախանշված վայր առաքման համար:

7.1.3. Պահեստամասերը պետք է տրամադրվեն ապրանքների առաքման հետ միասին:

7.1.4.1 Յուրաքանչյուր Ապրանքի բեռնագրի ամսաթիվը պետք է դիտարկվի որպես յուրաքանչյուր ուղարկված բեռի ամսաթիվ Ապրանքների այնպիսի մասնաբաժնի համար, որն տեղափոխված է առաքման նավահանգիստ: 

7.2 Ծանուցում

7.2.1 Վաճառողը պետք է Գնորդին  ծանուցի, որ Ապրանքները պատրաստ են ստուգման և փոխադրման համար: Համապատասխանաբար, Գնորդը կամ Գնորդի ներկայացուցիչը Վաճառողի երկրում պետք է անցկացնի նախաառաքման ստուգում՝ համաձայն Հավելված 12-ի, և պետք է հասնի նախաբեռնման վայր: Վաճառողից ծանուցում ստանալուց տաս (10) օր անց Վաճառողը պետք է Գնորդի կողմից նշանակված ստուգող խմբին Վաճառողի արտադրամասում տրամադրի պահանջվող փորձարկման  սարքավորումներ/սարքեր/ընդունման փորձարկման ընթացակարգեր: Ստուգումը պետք է ներառի Ապրանքի բոլոր մասերը՝ ներառյալ սարքավորումները, պահեստամասերի հիմնական փաթեթը և տեխնիկական փաստաթղթերը, որոնք պետք է առաքվեն Գնորդին: Բեռի համար նախատեսված Ընդունման վկայագիրը համապատասխանաբար պետք է տրամադրվի:

7.2.2. Վաճառողը պետք է ապահովի երաշխիքային ժամանակահատվածի համար պահեստամասերի և գործիքների հավաքածուի ցանկ՝ ինչպես սահմանված է Հավելված 13-ում, և նախափոխադրման ստուգման ժամանակ այն պետք է ստուգվի: 
7.2.3 Առաքման մասին ծանուցում

Հինգ (5) աշխատանքային օրվա ընթացքում՝ մինչև Հավելված 8-ում սահմանված Առաքման ամսաթիվը, Վաճառողը պետք է  Գնորդին փոստով և ֆաքսի միջոցով տեղեկացնի Պայմանագրի համարի, ապրանքի, քանակի, ծանրոցների սերիայի համարի, համախառն քաշի, չափսերի և բեռնման նավահանգստում փոխադրմանը պատրաստ լինելու ամսաթվի մասին: Դյուրավառ և փխրուն ապրանքներ պարունակելու դեպքում, Վաճառողը պետք է նաև Գնորդին փոստով կամ ֆաքսի միջոցով տեղեկացնի Ապրանքների տեսակի և քանակի մասին: 

7.3 Առաքման մասին հաղորդակցություն

Վաճառողը, ապրանքների առաքումից հետո տաս (10) աշխատանքային օրվա ընթացքում, պետք է Գնորդին ֆաքսի միջոցով տեղեկացնի Պայմանագրի համարի, Բեռնագրի կամ ավիաբեռնագրի ամսաթվի և համարի կամ բեռնափոխադրում իրականցնող նավի անվանման, ինչպես նաև ընդհանուր քաշի և  փաթեթների քանակի մասին: 

8.
ՓԱԹԵԹԱՎՈՐՈՒՄ, ՆՇԱԳՐՈՒՄ ԵՎ ՊԱՀՊԱՆՈՒՄ
8.1
Փաթեթավորում: Վաճառողի կողմից մատակարարվելիք ապրանքները պետք է փաթեթավորվեն ծովային փոխադրման համար` համաձայն միջազգային առևտրային և արդյունաբերական չափորոշիչների:

8.2
Նշագրում: Նշագրումը պետք է ներառի հետևյալ հաջորդականությամբ և շրջանակի տեղեկություններ` յուրաքանչյուր ծանրոցի չափսերին համապատասխան.

Ա. Բեռ ստացողի կամ հաճախորդի անումը,

Բ. Պայմանագրի համարը,

Գ. Առաքման նավահանգիստը,

Դ. Իրի, ծանրոցի համարը` ըստ հաջորդականության,

Ե. Ընդհանուր կշիռը և չափը,

Զ. Առաքման  նշումներ,

Է. Բեռնման նավահանգիստ,

Ը. Նախազգուշական նշումներ` անհրաժեշտության դեպքում:

8.3
Պահպանում: Գնորդը պետք է անվճար ապահովի համապատասխան հարմարություններ Ապրանքների պահպանման համար մինչև վերջիններիս տեղադրումը: 

9.
ՍՏՈՒԳՈՒՄ ԵՎ ԸՆԴՈՒՆՈՒՄ
9.1 Վաճառողը պետք է իրականացնի նախաառաքումային և վերջնական ընդունման փորձարկումներ համապատասխանաբար Հավելված 12-ի և Հավելված 5-ի համաձայն` ծրագրի ղեկավարի կամ նրա լիազորված փորձագետների ներկայությամբ: 

9.2
Գնորդը երկու (2) աշխատանքային օրվա ընթացքում պետք է տրամադրի ընդունման վկայական այն Ապրանքների համար, որոնք բավարար կերպով կանցնեն ընդունման փորձարկումները` համապատասխանաբար Հավելված 5-ի և Հավելված 12-ի համաձայն: Այն դեպքում, երբ Ծրագրի տնօրենի կարծիքով Ապրանքների գործողությունները բավարար չեն լինի Ապրանքների ընդունման փորձարկման ժամանակ, Գնորդը Ընդունման Փորձարկման ավարտից տասնչորս (14) աշխատանքային օրվա ընթացքում պետք է ներկայացնի դժգոհության ծանուցում՝ նշելով, թե ինչու Ընդունման Վկայական չի տրամադրվում և տեղեկացնելով ուղղման ենթակա թերությունների մասին: 

9.3
 Եթե հայտնաբերվի, որ Ապրանքները չեն բավարարում պահանջներին, Վաճառողը պետք է 10 աշխատանքային օրվա իրականացնի անհրաժեշտ գործողություններ`  առանց Գնորդի կողմից լրացուցիչ ծախսերի, որպեսզի Ապրանքները համապատասխանեն Ընդունման Փորձարկման պահանջներին, այնուհետև պետք է Ապրանքները լինեն հասանելի` հետագա Ընդունման Փորձարկումների համար: 

9.4 Այն դեպքում, երբ Ապրանքները կրկին չեն բավարարում երկրորդ Ընդունման փորձարկման պահանջներին, Գնորդը կարող է Վաճառողին հատկացնել ողջամիտ ժամանակ Ապրանքները վերանորոգելու կամ ձևափոխելու համար և նշանակել ամսաթիվ` Ընդունման Փորձարկումը կրկնելու նպատակով:


10. ՈՒՍՈՒՑՈՒՄ, ՏԵԽՆԻԿԱԿԱՆ ԵՎ ՏԵԽՆԻԿԱԿԱՆ ՍՊԱՍԱՐԿՄԱՆ ԾԱՌԱՅՈՒԹՅՈՒՆՆԵՐ

10.1 Վաճառողը մինչև բեռի ուղարկելը Գնորդին պետք է ապահովի տեխնիկական սպասարկման ուսուցմամբ: Վաճառողը նաև պետք է ապահովի ուսուցում` հետագայում տեղադրման և շահագործման համար: Օպերատորների ուսուցումը կիրականացվի երկու ուսուցումներն իրականացնելուց հետո՝ համաձայն Հավելված 6-ի (Ուսուցում): 

10.2 Տեղադրման, կարգավորման, փորձարկման և շահագործման հետ կապված տեխնիկական ծառայությունները պետք է իրականացվեն Վաճառողի կողմից նշանակված տեխնիկական անձնակազմի և  Գնորդի տեխնիկական անձնակազմի կողմից համատեղ՝ համաձայն Հավելված 8-ում  (Մատակարարման Ժամանակացույց) սահմանված ժամկետների,  և Գնորդը պետք է Վաճառողին տրամադրի անհրաժեշտ օգնություն և աջակցություն աշխատանքների իրականացման վայրում: Այնուամենայնիվ, օպերատորների ուսուցումը պետք է նույնպես իրականացվի Վաճառողի կողմից: 

10.3 Գնորդի  ճարտարագետների/ներկայացուցիչների համապարփակ ուսուցումից հետո Վաճառողը պետք է օգնի Գնորդին ստեղծել տեխնիկական սպասարկման իրականացնող կազմակերպությունը Գնորդը պետք է ստանձնի Ապրանքների սպասարկման ամբողջ պատասխանատվությունը` երաշխիքային ժամկետի ավարտից հետո:

10.4 Երաշխիքային ժամկետի ավարտից հետո, եթե Գնորդին դեռևս անհրաժեշտ կլինեն Տեխնիկական սպասարկման ծառայություններ, Վաճառողը կիրականացնի տեխնիկական սպասարկումը` կատարված ծախսերին համապատասխանող վճարի դիմաց: 

10.5
Գնորդը պետք է օժանդակի Վաճառողի աշխատակազմի համար աշխատանքի իրավունքի  և ներմուծման լիցենզիաների ձեռքբերման հարցում` Ապրանքների և տեղադրմանը նպաստող մեքենաների/սարքավորումների/գործիքների համար: 

11.
ԵՐԱՇԽԻՔԱՅԻՆ ՊԱՐՏԱՎՈՐՈՒԹՅՈՒՆ ՈՒ ԵՐԱՇԽԻՔԻ ԳՈՐԾՈՂՈՒԹՅԱՆ ԺԱՄԿԵՏ


11.1 Վաճառողը երաշխավորում է, որ մատակարարվող Ապրանքները պետք է լինեն ամբողջությամբ նոր, տեխնոլոգիապես առաջադեմ և որակյալ, զերծ թերություններից և արտադրված ISO9001 որակի ապահովման համակարգին համապատասխան, օգտագործման համար հարմար և սույն Պայմանագրում սահմանված նպատակին ծառայող, ինչպես նաև Հավելված 1-ի (Ապրանքների տեխնիկական նկարագիր և հատկորոշումներ) պայմանին համապատասխան: 

11.2 Վաճառողը երաշխավորում է ժամանակին ուղարկել փորձառու տեխնիկական անձնակազմ` Ապրանքների համար տեխնիկական սպասարկում ապահովելու նպատակով: Վաճառողը նաև երաշխավորում է, որ Գնորդի կողմից նշանակված աշխատակազմի համար պահանջվող  ուսուցումը կիրականացվի, որպեսզի Ապրանքները հաջողությամբ շահագործվեն և սպասարկվեն: 

11.3 Վաճառողը պետք է ապահովի պահեստամասերի առավելագույն մատակարարում երաշխիքային ժամանակահատվածում՝ համաձայն Հավելված 13-ի, և 20 տարի ժամանակահատվածի համար պետք է նաև ապահովի պահեստամասերի հասանելիությունը` կատարված ծախսերի համար վճարման հիմունքով: 

11.4 Ապրանքների երաշխիքային ժամկետը պետք է լինի տասներկու (12) ամիս՝ հաշվարկված Ընդունման վկայագրի թողարկման օրվանից, այսինքն՝ Ապրանքների երաշխիքային ժամկետի ընթացքում, եթե Ապրանքները վնասվել են կամ շարքից դուրս են եկել նորմալ շահագործման կամ օգտագործման պայմաններում, ապա Վաճառողը պետք է իր հաշվին  ուսումնասիրի, վերանորոգի Ապրանքները Գնորդից  ծանուցում ստանալուց հետո 30 աշխատանքային օրվա ընթացքում: Սարքավորումների երաշխիքային ժամկետը երկարաձգվում է հարկադիր պարապուրդի չափին համապատասխան, իսկ պահեստային մասով փոխարինելու դեպքում երաշխիքային ժամկետը որոշվում է առանձին: Երաշխիքային ժամկետի ընթացքում 2 և ավելի անգամ նույն պահեստային մասի ֆիքսված վթարի դեպքում փոխարինված մասը փոխարինվում է երաշխավորողի կողմից, և փոխարինված մասի երաշխիքային ժամկետը երկարաձգվում է մինչև մեկ տարի ժամկետով` սկսած փոխարինման ամսաթվից: Այդուհանդերձ, Ապրանքների վնասված լինելը կամ անսարքությունը, որը կարող է վերագրվել Գնորդի ոչ ճիշտ գործողություններին կամ մեղքին, չի ծածկվում երաշխիքով, և չի հանդիսանում Վաճառողի պատասխանատվությունը, և Գնորդը պետք է կրի դրա ծախսերը: 

11.5 «Վոլվո» մակնիշի շասսիի երաշխիքային սպասարկումը, ինչպես նաև Վաճառողին դրանց արտադրողների կողմից տրամադրած տեղեկատվական սարքավորումները պետք է փոխանցվեն Գնորդին` սույն Պայմանագրի համաձայն: Գնորդին պետք է տրամադրվի Վոլվո ընկերության կողմից համաձայնություն այն ժամանակ, երբ Վաճառողը «Վոլվո»  ընկերությանը ներկայացնի շարժական սարքի/Ապրանքների շասսիի/ պատվերը: 

12. ՄՏԱՎՈՐ ՍԵՓԱԿԱՆՈՒԹՅԱՆ ԻՐԱՎՈՒՆՔՆԵՐ ԵՎ ԳԱՂՏՆԻՈՒԹՅՈՒՆ

12.1
Մտավոր սեփականության իրավունք: Արտոնագրերի, դիզայնների, հեղինակային իրավունքի, ապրանքային նշանի, արտադրական գաղտնիքի, տվյալների, տեղեկատվության, փաստաթղթի, նյութերի նկատմամբ սեփականության ցանկացած իրավունք կամ սույն պայմանագրով մատակարարված կամ ստացված Ապրանքներին, Տեխնիկական փաստաթղթերին և Տեխնիկական ծառայություններին վերաբերող մտավոր սեփականության իրավունքները  Վաճառողի սեփականությունն են: Վաճառողը համաձայն է Գնորդին պաշտպանել, հատուցել և զերծ պահել Մտավոր սեփականության իրավունքներին վերաբերող ցանկացած ծախսերից, վնասներից կամ դատավարությունից: Այնուամենայնիվ, եթե Գնորդը պահանջում է օգտագործել այս տեխնոլոգիան կամ տեղեկատվությունը, նա պետք է նախապես գրավոր համաձայնություն ստանա Վաճառողից: Ամբողջ տեղեկատվությունը պետք է փոխանցվի գաղտնի, և Գնորդը պետք է օգտագործի այն բացառապես Ապրանքներն իր կողմից շահագործելու և սպասարկելու նպատակներով և չպետք է բացահայտի այն որևէ երրորդ կողմի:

12.2  Գաղտնիություն: Սույն պայմանագրի Կողմերի միջև ամբողջ հաղորդակցությունը և յուրաքանչյուր Կողմին մատակարարված կամ յուրաքանչյուր Կողմի ստացված ամբողջ տեղեկատվությունն ու այլ նյութերը (տեխնիկական, առևտրային, ֆինանսական կամ այլ բնույթի) չպետք է տրամադրվեն որևէ երրորդ կողմին: Կողմերից յուրաքանչյուրը պետք է ձեռնարկի բոլոր քայլերը` նվազեցնելու տեղեկատվության բացահայտման ռիսկը, և պետք է պահպանի Պայմանագրին վերաբերող գաղտնիությունը՝ ապահովելով այն, որ միայն այն աշխատակիցների համար է հասանելի ցանկացած նման տեղեկատվությունը, ում պարտականությունները պահանջում են ունենալ նման տեղեկատվություն, և որ գաղտնիության պատշաճ պարտավորությունն ապահովված է: Այնուամենայնիվ, բացառությամբ տեխնիկական տեղեկատվության և տեխնիկական նյութերի, գաղտնիության սույն պարտավորությունը չպետք է կիրառվի, եթե նման տեղեկատվությունն արդեն մտել է հանրային տիրույթ կամ որը պահանջվում է բացահայտել կիրառելի օրենքի կամ դատարանի որոշման համաձայն: Սույն պայմանագրի ավարտից կամ դադարեցումից հետո  գաղտնիության պարտավորությունները մնում են ուժի մեջ: 

13. ՏՈՒԳԱՆՔ

13.1 Եթե Վաճառողը չի իրականացնում մատակարարում՝ համաձայն Հավելված 8-ի, բացառությամբ ֆորս-մաժորային դեպքերի, Վաճառողը պետք է վճարի տուգանք` հետևյալ չափերի և կարգի համաձայն. 

13.1.1 Ուշացման առաջինից մինչև երրորդ ամսիներին տուգանքը պետք է կազմի ուշացած սարքավորումների Պայմանագրի արժեքի 0.1%-ը` յուրաքանչյուր ամսվա համար:

13.1.2
 Ուշացման հինգերորդից չորրորդ ամսում տուգանքը պետք է կազմի ուշացած սարքավորումների Պայմանագրի արժեքի 0.2%-ը` յուրաքանչյուր ամսվա համար:

13.1.3 Ինչ վերաբերում է վերը նշված հաշվարկման մեթոդին, մեկ ամսից քիչ ուշացումը պետք է հաշվվի որպես մեկ ամիս: Վերոհիշյալ տուգանքների ամբողջ գումարը չպետք է գերազանցի Պայմանագրի արժեքի 3%-ը:

13.2
Տուգանքների վճարումը Վաճառողին չի ազատում ուշացած ապրանքների մատակարարման իր պարտավորությունից:

14. ԳՆՈՐԴԻ ՎՃԱՐՄԱՆ ՊԱՐՏԱՎՈՐՈՒԹՅՈՒՆՆԵՐԻ ՉԿԱՏԱՐՄԱՆ ՀԱՄԱՐ ԺԱՄԿԵՏԱՆՑ ՎՃԱՐԻ ՏՈԿՈՍՆԵՐ 

14.1
Գնորդը պետք է պարտավորված լինի կատարել բոլոր վճարումները` Հավելված 4-ին (Վճարումների ժամանակացույցը) համապատասխան,  Վաճառողի կողմից Հավելված 5-ին համապատասխան հաշիվ-ապրանքագրի և հարակից փաստաթղթերի ներկայացման օրից ոչ ուշ քան 30 օրվա ընթացքում, և եթե այդ ուշացումը Վաճառողի մեղքով չէ:  

14.2
Եթե սույն Պայմանագրի Հավելված 3-ի համաձայն ժամանակին վճարման համար պահանջվող բնագիր փաստաթղթերը ստանալուց հետո Գնորդը 15 օրվա ընթացքում Բանկին չի տրամադրում վճարման անհրաժեշտ ցուցումները` բացառությամբ տեղի ունեցող հաստատված ֆորս-մաժորի և/կամ Վաճառողի գործողությամբ պայմանավորված պատճառով, Գնորդը Վաճառողին պետք է վճարի ժամկետանց գումարի տոկոսներ` տարեկան 2% չափով: 

14.3
Ժամկետանց գումարի տոկոսների վճարումը Գնորդին չի ազատում իր պարտավորությունից կատարել ուշացած վճարումները: 

15.
ՊԱՀԱՆՋՆԵՐ
15.1
Եթե Ընդունման փորձարկման ժամանակ և Երաշխիքի գործողության ժամկետում Ապրանքները չեն համապատասխանում սահմանված տեխնիկական բնութագրին Վաճառողի պատասխանատվության ներքո, Գնորդն իրավունք ունի պահանջ ներկայացնել Վաճառողին, և Վաճառողն այդ պահանջը պետք է կարգավորի հետևյալ ձևերից մեկով. 

(Ա)
Իր հաշվին փոխարինի վնասված մասերը նորով, և փոխարինված մասի համար երաշխիքային ժամկետը պետք է երկարաձգվի ևս մեկ տարով (եթե պահեստամասը կոտրվել է երաշխիքային ժամկետի ավարտին մոտ ժամանակահատվածում): 

(Բ)
Իր հաշվին վերանորոգի կամ վերացնի սույն Պայմանագրի շրջանակներում Ապրանքների թերություններն ու անսարքությունները: 

(Գ)
Այն դեպքում, եթե (Ա) և (Բ) կետերում նշվածներից ոչ մեկը հնարավոր չէ իրագործել, ապա Վաճառողը պետք է Գնորդին վերադարձնի այդ Ապրանքների գումարը:

16. ԴԱԴԱՐԵՑՈՒՄ
16.1
Գնորդը կարող է դադարեցնել Պայմանագիրն ամբողջությամբ կամ մասնակիորեն` դադարեցման նման մտադրության մասին 30 օր առաջ գրավոր ձևով ծանուցելով, Պայմանագրի հետևյալ խախտումների դեպքում, եթե Վաճառողը՝ 

ա) չի մատակարարում Ապրանքների մի մասը կամ ամբողջությամբ սույն Պայմանագրում սահմանված մատակարարման ժամկետից հետո երկու հարյուր քառասուն (240) օրվա ընթացքում, կամ 

բ)
չի իրականցնում սույն Պայմանագրով սահմանված որևէ այլ պարտավորություն և չի լուծում իր ձախողման պատճառով առաջացած խնդիրները Գնորդից ծանուցում ստանալուց հետո 90 օրվա ընթացքում:

16.2
Վաճառողը կարող է դադարեցնել Պայմանագիրը` 30 օր առաջ գրավոր կերպով ծանուցելով Գնորդին պարտավորությունների չկատարման մասին, Պայմանագրի հետևյալ խախտումների դեպքում, եթե Գնորդը՝

ա)
սույն Պայմանագրի Հավելված 3-ի համաձայն ժամանակին վճարման համար պահանջվող բնագիր փաստաթղթերը Գնորդի կողմից ստանալուց հետո 30 օրվա ընթացքում չի իրականացվում սույն պայմանագրով սահմանված որևէ վճարում` բացառությամբ տեղի ունեցող ֆորս-մաժորի և/կամ Վաճառողի գործողությամբ պայմանավորված պատճառով: 
բ)
չի իրականացնում սույն Պայմանագրով սահմանված ցանկացած այլ պարտավորություն և չի լուծում իր ձախողման պատճառով առաջացած խնդիրները Վաճառողից ծանուցում ստանալուց հետո 90 օրվա ընթացքում: 

16.3
Յուրաքանչյուր Կողմ կարող է դադարեցնել  Պայմանագիրը, մյուս Կողմին գրավոր ծանուցում ուղարկելով, եթե մյուս Կողմը դառնում է սնանկ կամ անվճարունակ: 

17. ՀԱՐԿԵՐ, ՏՈՒՐՔԵՐ ԵՎ ՎՃԱՐՆԵՐ

  17. ՀԱՐԿԵՐ, ՏՈՒՐՔԵՐ ԵՎ ՎՃԱՐՆԵՐ


17.1
Գնորդը պետք է վճարի գործող հարկային օրենսդրության համաձայն Գնորդի կառավարության և/կամ համապատասխան մարմինների կողմից գանձվող բոլոր մաքսային վճարները, հարկերը և այլ վճարները, որոնք կարող են դառնալ վճարման ենթակա Գնորդի երկրում` կապված սույն Պայմանագրի կատարման հետ: 


17.2  Բոլոր մաքսային տուրքերը, հարկերը և այլ վճարները, որ կարող են վճարման ենթակա դառնալ Գնորդի երկրից դուրս սույն պայմանագրի իրականացման արդյունքում, պետք է վճարվեն Վաճառողի կողմից և հանդիսանան նրա միանձնյա և բացառիկ պատասխանատվությունը: 

17.3
Հարկերից և տուրքերից ազատում

Վաճառողը պետք է ազատված լինի Գնորդի երկրի կառավարության կողմից գանձվող բոլոր հարկերի և տուրքերի վճարումից: Եթե Վաճառողը ՀՀ օրենսդրությամբ այդ հարկերի ու տուրքերի վճարումից չազատվի, ապա այդ հարկերի ու տուրքերի արժեքը պետք է գումարվի Պայմանագրի արժեքին: 

18. ՖՈՐՍ-ՄԱԺՈՐ

18.1 Եթե Կողմերից որևէ մեկը չի կարողանում իրականացնել սույն Պայմանագիրով նախատեսված պարտավորությունները պատերազմի, հրդեհի, փոթորկի, երկրաշարժի, ջրհեղեղի կամ այլ անհաղթահարելի ուժի ազդեցության պատճառով, որը դուրս է այդ Կողմի վերահսկողությունից, այն պետք է հնարավորինս շուտ տեղեկացնի մյուս Կողմին նման հանգամանքի մասին` ֆաքսի կամ տելեքսի կամ պատվիրված նամակի միջոցով, և այդ ֆորս-մաժորային հանգամանքի առաջացումից հետո 14 աշխատանքային օրվա ընթացքում պետք է տրամադրի համապատասխան վկայագիր: 

18.2
Ֆորս-մաժորի իրավիճակում հայտնված Կողմը պատասխանատվություն չի կրում նման Ֆորս-մաժորի պատճառով իր որևէ պարտավորության կամ բոլոր պարտավորությունների կատարման ուշացման կամ չիրականացման համար:  Կողմերը պետք է շարունակեն իրենց պարտավորությունները կատարել Ֆորս-մաժորային իրադրության դադարից կամ դրա հասցրած հետևանքները վերացնելուց անմիջապես հետո, և համապատասխանաբար Պայմանագրի ժամկետները պետք է երկարաձգվեն:

19. ՎԵՃԵՐԻ ԿԱՐԳԱՎՈՐՈՒՄ

19.1 Սույն պայմանագրի հետ կապված Կողմերի միջև առաջացած ցանկացած վեճ կամ տարաձայնություն, այդ թվում` մեկնաբանության, պարտավորությունների կատարման, չկատարման կամ Պայմանագրի դադարեցման հետ կապված հարցերը, նախ պետք է փորձել կարգավորել Կողմերի միջև բանակցություններով: 

19.2 Այն դեպքում, երբ որևէ վեճ կամ տարաձայնություն չի կարգավորվում նման բանակցությունների ձախողումից 30 օրվա ընթացքում, յուրաքանչյուր Կողմ կարող է նման վեճը կամ տարաձայնությունը  փոխանցել արբիտրաժ՝ համաձայն ՄԱԿ-ի միջազգային առևտրի իրավունքի հանձնաժողովի (UNCITRAL) կանոնների: Արբիտրաժի վայրը պետք է լինի Միջազգային առևտրի խթանման Չինաստանի խորհուրդը` Չինաստանում, և արբիտրաժի լեզուն պետք է լինի անգլերենը: Արբիտրաժի որոշումը պետք է լինի վերջնական և պարտադիր Կողմերի համար:

 19.3 Այնուամենայնիվ, արբիտրաժային վարույթի ընթացքում, Կողմերի միջև ստանձնված պարտավորությունները պետք է շարունակվեն իրականացվել և ղեկավարվել սույն Պայմանագրի դրույթներով` բացառությամբ նրանց, որ գտնվում են արբիտրաժի վարույթում: Արբիտրաժի ծախսը պետք է հոգա այն Կողմը, ում դեմ կլինի արբիտրաժի որոշումը: 

19.4 Սույն պայմանագիրը պետք է ղեկավարվի և մեկնաբանվի ՀՀ օրենսդրությամբ:

     20. ՊԱՅՄԱՆԱԳՐԻ ՈՒԺԻ ՄԵՋ ՄՏՆԵԼԸ

20.1 Պայմանագիրը ուժի մեջ է մտնում և պարտադիր է դառնում Կողմերի համար այն պահից, երբ ստորև բերված բոլոր պայմանները և դրանցից յուրաքանչյուրը կատարված են.

· Կողմերի ստորագրման պահից;

· Բանկի կողմից Վարկի համաձայնագրի հաստատման և ստորագրման պահից;

20.2 Կողմերը պետք է ձեռնարկեն բոլոր միջոցները` իրենց Կառավարությունների համապատասխան մարմինների կողմից Պայմանագրով սահմանված իրենց պարտավորությունները կատարելու համար անհրաժեշտ հաստատումներ և/կամ թույլտվություններ ստանալու նպատակով: 

20.3 Սույն Պայմանագրի վերաբերյալ բոլոր նախկին պայմանավորվածությունները, խոստումներն ու համաձայնությունները, եթե այդպիսիք կան, պետք է առոչինչ դառնան սույն Պայմանագրի ուժի մեջ մտնելու պահից: 

20.4
Եթե սույն Պայմանագրի որևէ դրույթ կամ դրանով սահմանված պարտավորություն պետք է դառնա անվավեր, անօրինական կամ անիրագործելի, սույն Պայմանագրի մնացած դրույթների վավերականությունը, օրինականությունն ու իրագործելիությունը չպետք է կրեն դրա ազդեցությունը և վնասը: 

    21.
ԱՅԼ ԴՐՈՒՅԹՆԵՐ

21.1 Փոփոխություններ/Լրացումներ

Սույն պայմանագիրը կարող է փոփոխվել/լրացվել ցանկացած ժամանակ Կողմերի միջև գրավոր համաձայնության/պայմանավորվածության դեպքում:

21.2 Պայմանագրի կնքում և հաղորդակցություն

Պայմանագիրը պետք է կնքվի 6 օրինակից` անգլերեն/ռուսերեն լեզուներով: Յուրաքանչյուր Կողմին տրվում է 3 բնօրինակ: Պայմանագրի մեկնաբանման ժամանակ անգլերեն լեզվով տարբերակը դիտարկվում է որպես գերակա: Պայմանագրի կատարման ընթացքում Կողմերի միջև ողջ հաղորդակցությունը պետք է իրականացվի անգլերեն լեզվով և գրավոր ձևով:

21.3 Պայմանագրի հավելվածներ

Պայմանագրի հավելվածները Պայմանագրի անբաժան մասն են կազմում և պետք է ունենան նույն իրավական ուժն, ինչ Պայմանագիրը:

21.4 Եթե Պայմանագրով այլ բան նախատեսված չէ, Պայմանագրի տերմինները պետք է մեկնաբանվեն Առևտրային տերմինների մեկնաբանման համար միջազգային կանոնների (INCOTERMS` 2010թ-ի հրատարակություն) և Միջազգային առևտրային պալատի Փաստաթղթային ակրեդիտիվների համար միասնական կանոնների (ICC Uniform Customs and Practice for Documentary Credits 500) համաձայն:

21.5 Պայմանագրի գործողության ժամկետի ավարտից հետո, սույն Պայմանագրով ցանկացած չմարված վարկի կամ պարտքի վրա չպետք է ազդի Պայմանագրի գործողության ժամկետի ավարտը: Պարտապանը պետք է շարունակի իրականացնել պարտատիրոջը վճարման իր պարտավորությունը: 

21.6 Լեզու

Սույն Պայմանագրում սահմանված պարտավորությունների կատարման համար պաշտոնական լեզուն անգլերենն է: Պայմանագրին վերաբերող ցանկացած նամակագրություն, փաստաթուղթ, ծանուցում և այլ հաղորդակցություն պետք է լինի անգլերեն լեզվով: 

21.7 Ծանուցում

21.7.1
 Ցանկացած ծանուցում կամ այլ հաղորդակցություն, որ կարող է Վաճառողին տրվել կամ հանձնվել սույն Պայմանագրով, պետք է համարվի պատշաճ տրված կամ հանձնված, եթե այն գրավոր է, ստորագրված Ծրագրի Տնօրենի կամ իր լիազորված ներկայացուցչի կողմից, և Վաճառողին կամ իր գործակալին է առաքված առձեռն, փոստով կամ էլեկտրոնային փոխանցմամբ հետևյալ հասցեով. 

«ՆՈՒՔԹԵՔ ՔԱՄՓՆԻ» ՍՊԸ

Չինաստան, 100084, Պեկին, Հայդյան շրջան, Շուանքինգլու, Թոնգֆենգ շ., 2/F մասնաշենք [A 2/F Block A, Tongfang Building, Shuangqinglu, Haidian District, Beijing 100084, China]

Հեռ: 

         86-10- 83186715
Ֆաքս:
         86-10-83186406

Էլ. փոստ:
         wangxin@nuctech.com

21.7.2 
 Ցանկացած ծանուցում կամ այլ հաղորդակցություն, որ կարող է Գնորդին տրվել կամ հանձնվել սույն Պայմանագրով, պետք է համարվի Ծրագրի Տնօրենին կամ Վաճառողի անունից պատշաճ տրված կամ հանձնված, եթե այն գրավոր է, ստորագրված Ծրագրի Ղեկավարի կամ իր լիազորված ներկայացուցչի կողմից, և Ծրագրի Տնօրենին է առաքված առձեռն, փոստով կամ էլեկտրոնային փոխանցմամբ հետևյալ հասցեով. 

ՀՀ ֆինանսների նախարարություն

Մելիք-Ադամյան 1, 0010 Երևան, ՀՀ 

Հեռ: +374600700103 


Ֆաքս:
+37460700358
Էլ.փոստ: secretariat@minfin.am

21.7.3 
Պայմանագրի ուժի մեջ մտնելու օրվանից տաս (10) աշխատանքային օրվա ընթացքում Վաճառողը պետք է Գնորդին գրավոր կերպով և Վաճառողի կողմից պատշաճ ձևով ստորագրված մանրամասն տեղեկատվություն տրամադրի լիազորված Ծրագրի Ղեկավարի մասին, և Գնորդը պետք է Վաճառողին գրավոր և Գնորդի կողմից պատշաճ ձևով ստորագրված մանրամասն տեղեկատվություն տրամադրի լիազորված Ծրագրի Տնօրենի մասին: 

Ի ՎԿԱՅՈՒԹՅՈՒՆ ՎԵՐԸ ՇԱՐԱԴՐՎԱԾԻ ԿՈՂՄԵՐԸ ՍՏՈՐԱԳՐԵՑԻՆ ՍՈՒՅՆ ՊԱՅՄԱՆԱԳԻՐԸ ՍՈՒՅՆՈՒՄ ՎԵՐԸ ՆՇՎԱԾ ԱՄՍԱԹՎԻՆ 

	ՍՏՈՐԱԳՐՎԱԾ Է ԳՆՈՐԴԻ 

ԿՈՂՄԻՑ ԵՎ ԱՆՈՒՆԻՑ
	ՍՏՈՐԱԳՐՎԱԾ Է ՎԱՃԱՌՈՂԻ 

ԿՈՂՄԻՑ ԵՎ ԱՆՈՒՆԻՑ

	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ

